
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1417-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ
 ԿԱՏԱՐԵԼՈՒ ՄԱՍԻՆ
       --------------------------------------------------------------------------------------------------------
«Փախստականների և ապաստանի մասին» Հայաստանի Հանրապետության oրենքի 30-րդ հոդվածի 5-րդ մասին և 33-րդ հոդվածի 1-ին մասի 4-րդ ենթակետին և «Քաղաքական ապաստանի մասին» Հայաստանի Հանրապետության օրենքի 7-րդ հոդվածի 3-րդ մասին համապատասխան` Հայաստանի Հանրապետության կառա-վարությունը որոշում է.

1. Հայաստանի Հանրապետության կառավարության 2009 թվականի դեկտեմ-բերի 3-ի «Փախստականին, ինչպես նաև քաղաքական ապաստանի իրավունք ստացած անձին տրվող կոնվենցիոն ճամփորդական փաստաթղթի նկարագիրը և փաստաթուղթը տալու կարգը հաստատելու մասին» N 1417-Ն որոշման N 2 հավելվածի`

1.  3-րդ կետը լրացնել հետևյալ բովանդակությամբ նոր նախադասությունով.

Փաստաթուղթ կարող է տրվել նաև մինչև 16 տարեկան այն փախստա-կանին, որի ծնողները Հայաստանի Հանրապետությունում ապաստան ստացած փախստական չեն հանդիսանում: 


2.  հավելվածը լրացնել հետևյալ բովանդակությամբ նոր 11.1-րդ կետով`.


11.1.  Մինչև 16 տարեկան փախստականի ծնողներից մեկը կամ օրինական ներկայացուցիչը մինչև 16 տարեկան փախստականին տրվող փաստաթուղթը ստանալու կամ փոխանակելու համար ներկայացնում է`


1) դիմում փաստաթուղթ ստանալու մասին.


2 ծառայության պետի որոշումը մինչև 16 տարեկան անձին փախստական ճանաչելու և ապաստան  տրամադրելու մասին. 


3 «35x45 մմ» չափսի երկու լուսանկար (գունավոր),

4 երեխայի անձնագիրը կամ ծննդյան վկայականը կամ անձը հաստատող այլ փաստաթուղթ,


5 դիմող ծնողի կամ այլ օրինական ներկայացուցչի անձը հաստատող փաստաթուղթը:

Մինչև 16 տարեկան փախստականների փաստաթղթերը ստանում են նրանց ծնողներից մեկը կամ այլ օրինական ներկայացուցիչը կամ նրանց կողմից       Հայաս-տանի Հանրապետության օրենսդրությամբ սահմանված կարգով լիազորված ներկայացուցիչը:

3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հիմնավորում
Հայաստանի Հանրապետության կառավարության 2009 թվականի դեկտեմբերի 9-ի N 1417-Ն որոշման մեջ լրացումներ կատարելու մասին ՀՀ կառավարության որոշման ընդունման
1. Անհրաժեշտությունը
Համաձայն Փախստականների և ապաստանի մասին ՀՀ օրենքի 30-րդ հոդվածի 1-ին մասի և Հայաստանի Հանրապետության կառավարության 2009 թվականի դեկտեմբերի 3-ի N 1417-Ն որոշման N 2 հավելվածով հաստատված՝ «Փախստականին տրվող կոնվենցիոն ճամփորդական փաստաթղթի նկարագիրը և փաստաթուղթը տալու կարգ-ի՝ Հայաստանի Հանրապետությունում ապաստան ստացած փախստականներին տրվում է կոնվենցիոն ճամփորդական փաստաթուղթ: Մինչև 16 տարեկան փախստականի տվյալներն ընդգրկվում են իր ծնողների կոնվենցիոն ճամփորդական փաստաթղթում /կարգի 3-րդ կետ/, իսկ մինչև 16 տարեկան` առանց ուղեկցողի կամ ընտանիքից անջատված փախստականներին տրվում է կոնվենցիոն ճամփորդական փաստաթղթ /կարգի 4-րդ կետ/:
Որոշմամբ կանոնակարգված չեն մինչև 16 տարեկան այն փախստականների փաստաթղթավորման հարցերը, որոնց ծնողները կոնվենցիոն ճամփորդական փաստաթուղթ չունեն (ՀՀ-ում ապաստան ստացած փախստական չեն հանդի-սանում): 

Հայտնի իրադարձությունների պատճառով Սիրիայից Հայաստան ժամանած և ՀՀ օրենսդրությամբ սահմանված կարգով ապաստան ստացած փախստականների թվում կան մինչև 16 տարեկան փախստականներ, որոնց ծնողներից մեկը ՀՀ քաղաքացի է, իսկ մյուս ծնողը Սիրիայի քաղաքացի, որը Հայաստանի Հանրա-պետություն դեռ չի ժամանել: Նման պայմաններում մինչև 16 տարեկան այդ փախստականները չեն կարողանում ձեռք բերել իրենց անձը հաստատող կոնվենցիոն ճամփորդական փաստաթուղթ և օգտվել ՀՀ օրենսդրությամբ իրենց տրված իրավունքներից: 

Ուստի նման անձանց փաստաթղթավորման խնդրին լուծում տալու համար անհրաժեշտ է լրացում կատարել Հայաստանի Հանրապետության կառավարության 2009 թվականի դեկտեմբերի 3-ի N 1417-Ն որոշման մեջ: 

2. Տվյալ բնագավառում իրականացվող քաղաքականությունը
Սիրիայից Հայաստան ժամանած և ՀՀ-ում ապաստան ստացած փախստական-ներին փաստաթղթավորել, որպեսզի նրանք կարողանան առանց խոչընդոտների օգտվել ՀՀ օրենսդրությամբ իրենց վերապահված իրավունքներից:

3. Կարգավորման նպատակը և բնույթը

ՀՀ կառավարության որոշման մեջ լրացում կատարելու միջոցով  սահմանել, որ  կոնվենցիոն ճամփորդական փաստաթուղթ կարող է տրվել նաև մինչև 16 տարեկան այն փախստականին, որի ծնողները Հայաստանի Հանրապետությունում ապաստան ստացած փախստական չեն հանդիսանում: 
4. Նախագծի մշակման գործընթացում ներգրավված ինստիտուտները և անձիք
Նախագծի մշակման գործընթացին ներգրավված են բոլոր շահագրգիռ գերատեսչությունները, ինչպես նաև հասարակական կազմակերպությունները:

5. Ակնկալվող արդյունքը

Որոշման ընդունման դեպքում մինչև 16 տարեկան փախստականները կստանան կոնվենցիոն ճամփորդական փաստատթուղթ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1417-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
«Հայաստանի Հանրապետության կառավարության 2009 թվականի դեկտեմբերի 3-ի N 1417-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 3-Ի N 1417-Ն ՈՐՈՇՄԱՆ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2009 թվականի դեկտեմբերի 3-ի N 1417-Ն որոշման մեջ լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի պահանջվում:

